
ABSTRAK

Hadis mu ‘allah merupakan hadis yang mengandungi ‘illah atau kecacatan tersembunyi
padanya dan berlaku pada riwayat-riwayat perawi yang thigah. Oleh itu, ia hanya dapat
diketahui oleh nugqgad hadis sahaja. Terdapat 13 Bentuk-bentuk hadis mu ‘allah juga
dikenal pasti terdapat dalam hadis marfii* dalam Al-Sunan Al-Arba‘ah khususnya
Mu‘amalat Maliah. Kajian mendapati bahawa sebahagian mukaqqiq hadis
kontemporari tidak menitikberatkan soal pengaplikasian ilmu ‘ilal hadis ketika
melakukan kajian terhadap sesebuah hadis. Oleh kerana itu, terdapat hadis-hadis
mu ‘allah yang dinilai sahih atau sasan oleh mereka. Kajian ini bertujuan menganalisis
status hadis-hadis mu ‘allah berkaitan Mu ‘amalat Maliah yang terdapat dalam Al-Sunan
Al-Arba ‘ah. Selain itu, kajian ini juga mengenalpasti terdapat lapan faktor-faktor
penulis Al-Sunan Al-Arba ‘ah memasukkan hadis mu'allah dalam kitab Sunan mereka.
Kajian ini menggunakan metodologi pengumpulan dan menganalisis data. Kajian ini
menfokuskan kepada 32 hadis Mu ‘amalat Maliah untuk dianalisis sudut ‘ilal yang
terdapat di dalamnya. Data yang diperolehi akan dianalisis secara kualitatif dengan
menggunakan metode deskriptif, induktif, deduktif, dan komparatif. Hasil kajian
mendapati terdapat lima faktor penyebab sebahagian mukaqgiq menilai sakih atau
hasan hadis yang mua 'llah, iaitu tidak mengaplikasikan kaedah ‘ilal hadis sepenuhnya,
pentarjihan yang tidak tepat, kurang ketelitian terhadap status hadis yang dijadikan
shawahid, kajian yang tidak mendalam terhadap perawi hadis, dan memilih kaedah
yang shaz dalam menilai hadis. Selain itu, penulis Al-Sunan Al-Arba‘ah juga
mempunyai metodologi sendiri dalam berinteraksi dengan hadis-hadis mu ‘allah.
Mereka mempunyai sebab-sebab tersendiri yang mendorong mereka memasukkan
hadis-hadis mu ‘allah. Impikasi kajian ini bakal mencetuskan kepada kajian ‘ilal hadis
dalam bab-bab figh yang lain seperti Al-Ibadat dan Al-Munakahat, juga dalam bab yang
tidak berkait dengan figh seperti Al-Azkar dan Al-‘Aqa ‘id.

ANALYSIS OF MU'ALLAH MARFU* HADITHS RELATED TO MU'AMALAT
MALIAH IN AL-SUNAN AL-ARBA‘AH

ABSTRACT

Mu ‘allah is a hadith that contains a hidden flaw within the narrations of trustworthy
narrators known as thigah. Consequently, only the expert hadith critics (nuggad) can
identify these flaws. This study identifies 13 forms of mu ‘allah hadiths that appear in
the marfii “ hadiths within the Al-Sunan Al-Arba ‘ah, specifically focusing on Mu ‘amalat
Maliah. The research found that some contemporary hadith scholars (mu/aqqiq) do not
adequately apply the principles of ‘ilal Al-Hadith when assessing a hadith. As a result,
some mu ‘allah hadiths have been incorrectly classified as sakih (authentic) or sasan
(acceptable). This study aims to analyse the status of mu ‘allah hadiths related to
Mu ‘amalat Maliah found in Al-Sunan Al-Arba ‘ah. Furthermore, the study identifies
eight factors that influenced the authors of Al-Sunan Al-Arba ‘ah to include mu ‘allah
hadith in their collections (Sunan). The methodology used in this research involves
collecting and analysing data, focusing on examining ‘ilal (hidden defects) within the
32 hadiths related to Mu ‘amalat Maliah. The data collected will be qualitatively
analysed using descriptive, inductive, deductive, and comparative methods. The
findings indicate five main reasons why some hadith scholars incorrectly classify
mu ‘allah hadiths as sahih or hasan: incomplete application of ‘ilal Al-Hadith
principles, inaccurate prioritisation due to preferences, insufficient scrutiny of hadith
used as shawahid (corroborative evidence), superficial analysis of the narrators, and the
selection of shaz (isolated) methods in hadith evaluation. Moreover, the authors of Al-
Sunan Al-Arba ‘ah had their own methodology in dealing with mu ‘allah hadiths, with
specific reasons for including them in their collections. This study's implications may
pave the way for further research into the application of ‘ilal Al-Hadith in other areas
of Islamic jurisprudence, such as Al-Ibadat (ritual worship) and Al-Munakahat
(marriage), as well as in areas unrelated to jurisprudence, such as Al-Azkar
(invocations) and Al- ‘Aga ‘id (beliefs).

BAB 1

PENDAHULUAN

1.1  Pengenalan

Alhamdulillah, segala pujian adalah milik Allah Ta'ala, Tuhan bagi sekalian alam.
Selawat dan salam ke atas junjungan besar Nabi Muhammad SAW, ahli keluarga dan
seluruh para sahabat Baginda RA. Allah Ta'ala telah menjaga hadis dan sunnah Nabi
Muhammad SAW adalah melalui para tokoh-tokoh hadis untuk menjaga ketulenan
hadis. Ulama hadis dibangkitkan oleh Allah Ta'ala bertujuan untuk menjaga dan
memelihara hadis-hadis Nabi SAW, sebagaimana kata-kata masyhur yang diucapkan

oleh Sufyan Al-Thawrt:

"Para malaikat adalah penjaga di langit, manakala ashab hadis pula adalah

penjaga dimuka bumi".?

2 Al-Khatib Al-Baghdadi. (1996). Sharf Ashab Al-Hadith. (‘Amr ‘Abd Al-Mun‘im Salim, Ed.) Kaherah:
Maktabah Ibn Taymiyyah, hal. 91, no. 80.



Terdapat berbagai usaha yang dilakukan oleh para ulama hadis untuk memelihara
keaslian hadis-hadis Nabi SAW. Antara usaha tersebut adalah dengan menghafal hadis
dalam dada-dada mereka, mengambil dan menyampaikan hadis secara bersanad,
membukukan hadis dalam bentuk tulisan. Termasuk usaha yang paling penting adalalah
menyusun kaedah-kaedah atau disebut sebagai ‘Ulam Hadis. la bertujuan untuk
memastikan proses menjaga ketulenan hadis adalah melalui kaedah dan cara yang betul

dan tepat.

Bertitik tolak dari sinilah pentingnya ilmu hadis sebagai suatu disiplin ilmu. la
akan memandu sesiapa sahaja yang terjun ke dalam bidang hadis agar tidak
menyeleweng dalam menentukan kedudukan dan status hadis agar bertepatan dengan

kaedah-kaedah yang digunakan oleh tokoh-tokoh hadis terdahulu.®

Usaha untuk menjaga ketulenan hadis-hadis Nabi SAW masih berterusan hingga
kini melalui kajian kajian yang dilakukan berhubung ‘ilal hadis. Namun, kajian
berkenaan ‘ilal hadis kini lebih banyak tertumpu kepada kitab-kitab hadis khusus seperti
Al-"Tlal Al-Waridah Ft Al-Ahadith karangan Al-Daraqutni, Al-7lal oleh Ahmad bin

Hanbal dan seumpamanya.

Namun, pada pemerhatian pengkaji kajian secara terperinci berkenaan ‘ilal hadis

terhadap Kitab-kitab yang menjadi sumber bagi hadis-hadis hukum tidak begitu

3 Khader Ahmad & Ibrahim Adham Mohd Rokhibi. (2019). Isu Berkaitan Hadith Lemah (Da 'if) Menurut
Pandangan Al-Shaykh Muhammad ‘Awwamah Dalam Kitab Hukm Al- ‘Amal Bi Al-Hadith Al-Da 'if: Satu
Analisis. Hadith Anda Akidah Research Institute (INHAD), hal. 50-51.



dilakukan kajian. Sedangkan kitab-kitab sebeginilah yang menjadi sumber bagi para

ulama untuk membuat istinbat hukum. Sayyid “Abd al-Majid al-Ghawri menyebutkan:

"llmu ini sekalipun tersangat penting, kedudukannya yang tinggi dan faedahnya
yang sangat banyak, namun ia tetap tidak diberikan perhatian dalam
pengajaran kerana kesedaran tentangnya sangat lewat muncul. Ketika ini, ia
dijadikan subjek pengajian secara khusus di sebahagian universiti-universiti
negara Islam dan Arab. Namun, di universiti-universiti di Malaysia, ia masih

tidak diberikan perhatian sama ada dari sudut pengajian, pengkajian dan

penulisan™.*

Kajian yang bakal dijalankan ini diharapkan dapat memberikan sedikit
sebanyak pendedahan berhubung hadis-hadis mu ‘allah yang dijadikan sumber hukum
oleh sebahagian fugaha’ kerana kecacatan dan kelemahan yang terdapat pada sesuatu
hadis adalah tersembunyi kepada mereka. Ini dapat kita lihat apabila terdapat hadis-
hadis hukum yang dinilai sebagai sakih atau hasan oleh sebahagian ulama hadis
muta’akhkhirin sebenarnya berstatus ma ‘liil menurut penilaian para tokoh hadis

mutaqaddimin®.

1.2  Latar Belakang Kajian

4 Abd Al-Majid Al-Ghawri. (2018). Ilm ‘Ilal Al-Hadith Al-Manhaj Al- Iimi Li Dirasatihi Wa Al-Kutub
Al-Mu’allafah Fihi. Institut Kajian Hadis & Aqidah, Selangor 8 (16): hal. 138.

5 Ahmad bin Muhammad Al-Khalil. (2008). Mustadrak Al-Ta 'lil ‘Ald Irwa’ Al-Ghalil. Dammam: Dar
Ibn Al-Jawzi, hal. 12.



Keberadaan hadis-hadis mu ‘allah dalam Al-Sunan Al-Arba ‘ah adalah suatu yang tidak
dapat dinafikan bagi sesiapa yang mempelajarinya, sama ada ‘illahnya merupakan
illah yang jelas (i#4% k) atau ‘illah yang tersembunyi (4<s 4k). Hadis-hadis mu ‘allah
dikenal pasti tersebut dimasukkan oleh para penulis Al-Sunan Al-Arba‘ah kerana

mempunyai sebab dan tujuan mereka tersendiri.

Kewujudan hadis-hadis mu ‘allah tersebut tidaklah mencacatkan kedudukan Al-
Sunan Al-Arba ‘ah, sebaliknya ia menambahkan lagi kesenian dalam penulisan tersebut.
Kedudukan Al-Sunan Al-Arba‘ah sebagai kitab yang menghimpunkan hadis-hadis
marfii berdasarkan susunan bab-bab figh® mendapat perhatian yang lebih di sisi para
ulama berbanding kitab-kitab sunan yang lain. Ini dapat dilihat melalui Kutub Al-Shuriih
yang disusun oleh para ulama terhadap Al-Sunan Al-Arba ‘ah mencapai ratusan judul
dalam bahasa yang pelbagai. Bukan itu sahaja, perhatian terhadap Al-Sunan Al-Arba ‘ah
turut dilakukan dari sudut takgiq terhadap hadis-hadis yang terdapat dalam kitab tersebut
sebagaimana yang dilakukan oleh beberapa tokoh hadis kontemporari seperti

Muhammad Nasir Al-Din, Shu‘ayb Al-Arna’it, Bashshar ‘Awwad Ma‘rif dan lain-lain.

Perbahasan berkenaan ‘ilal hadis merupakan perbahasan yang sangat penting dan
sangat rumit. lbn Al-Salah’ menyatakan bahawa pengetahuan terhadap ‘ilal hadis
merupakan bahagian terpenting dalam “Ulum Hadis dan paling terperinci serta paling

mulia. Sesiapa yang mempelajari ilmu hadis perlu berusaha agar paling kurang dapat

6 Nur Al-Din “Itr. (1979). Manhaj Al-Naqgd Fi 'Ulim Al-Hadith. Dimashq: Dar Al-Fikr, hal. 199.
" 1bn Al-Salah. (1986). Ma rifah Anwa* "Uliim Al-Hadith. (Niir Al-Din ‘Itr, Ed.) Syiria: Dar Al-Fikr, hal.
90.



memahami metodologi para ulama hadis dalam ‘ilal hadis dan mengetahui disiplin-

disiplin yang mereka gunakan dalam menilai sesuatu hadis sebagai ma 'liz/ atau mu ‘allah.

Kajian berhubung‘ilal hadis ini adalah sebagai langkah permulaan kepada kajian
terhadap hadis-hadis mu ‘allah yang terdapat dalam Al-Sunan Al-Arba ‘ah sama ada dari
sudut metodologi penulis-penulis dalam memasukkan hadis-hadis mu ‘allah tersebut,
faktor-faktor mereka memasukkan hadis-hadis mu ‘allah atau juga dari sudut bentuk-

bentuk ‘illah yang terdapat dalam Al-Sunan Al-Arba ‘ah.

Pemilihan hadis-hadis bab mu ‘amalat maliah disebabkan perbincangan dan
perbahasan dalam bidang mu ‘amalat semasa adalah lebih banyak berbanding bidang-
bidang lain. Ini dapat dilihat melalui banyaknya tulisan-tulisan kontemporari berkenaan
mu ‘amalat semasa seperti Al-Mu ‘amalat Al-Maliah Al-Mu ‘asirah Ft Al-Figh Al-Islami
oleh  Muhammad ‘Uthman Shabir, Buhith Fighiyyah Fi Qadaya Iqtisadiyyah
Mu ‘asirah oleh Muhammad Sulayman Al-Ashqgar dan rakan-rakan beliau, Al-
Mu'alamat Al-Maliyyah Al-Mu'asirah oleh Wahbah al-Zuhayli, Figh Al-Mu ‘amalat Al-
Maliah Al-Mu ‘asirah oleh Sa“d Turki Al-Khathlan dan lain-lain. Oleh yang demikian,
keperluan terhadap hadis-hadis sebagai sumber untuk istinbar hukum-hakam
kontemporari adalah begitu penting, menjadikan keperluan untuk melakukan penilaian

terhadap hadis-hadis tersebut juga adalah penting.

1.3  Permasalahan Kajian



Berdasarkan pemerhatian pengkaji, kajian berkenaan ‘ilal hadis tidak begitu
dibincangkan dalam konteks pengajian hadis di negara kita kerana lebih tertumpu
kepada sudut pemahaman terhadap hadis semata-mata. Sayyid ‘Abd Al-Majid Al-
Ghawr® menegaskan bahawa sekalipun ilmu ‘ilal hadis merupakan suatu ilmu yang
sangat penting, namun usaha mempelajarinya tidak begitu diberikan penekanan

terutama dalam konteks negara Kita.

Al-Kutub Al-Sittah merangkumi Sahih Al-Bukhari, Sahih Muslim, Sunan Abt
Dawid, Sunan Al-Tirmizz, Sunan al-Nasa't dan Sunan Ibn Majah merupakan sumber

terpenting. la menjadi rujukan utama dalam pengajian di dunia Islam.®

Chuzaimah Batubara, Irwan & Hawari Batubara dalam tulisan mereka
berpandangan bahawa Al-Sunan Al-Arba‘ah termasuk Sahih Al-Bukhari dan Sahih
Muslim telah menjadi medan utama oleh para tokoh dan sarjana Islam lampau dalam
kajian mereka hingga membentuk metodologi yang berbagai antaranya Al-Jarkz Wa al-
Ta'dil.*° Justeru, metodologi para penulis Al-Sunan Al-Arba ‘ah dalam membahaskan
tentang ‘ilal hadis perlu diberikan penekanan dan kajian secara serius kerana mereka
menggunakan metode yang berbagai dalam mengungkapkannya, serta metode yang

berbeza antara satu sama lain. Sunan Al-Tirmizz sebagai contoh berfungsi sebagai sebuah

8¢ Abd Al-Majid Al-Ghawri. (2018). ‘Ilm 'Ilal Al-Hadith Al-Manhaj Al-'Ilmi Li Dirasatihi Wa Al-Kutub
Al-Mu’allafah Fihi. Institut Kajian Hadis & Aqidah, Selangor 8 (16): hal. 138.

9 Farhah Zaidar & Siti Zahrah. (2018). Salasilah Sanad Al-Kutub Al-Sittah Tokoh Al-Musnid Melayu
Nusantara Syeikh Muhammad Mahfuz Al-Tarmasi. International Islamic University College Selangor,
hal. 25.

10 Chuzaimah Batubara, Irwan & Hawari Batubara. (2018). Handbook Metodologi Studi Islam. Jakarta
Timur: Prenadamedia Group. Hal. 99-100.



kitab figh mugaran dan kitab ‘ilal hadis. Perkara ini dinyatakan oleh Mohammad Fattah,

Latifah 'Abdul Majid & Ahamad Asmadi Sakat dalam kajian mereka.!

Keberadaan hadis-hadis mu ‘allah dalam Al-Sunan Al-Arba ‘ah adalah sesuatu
yang tidak dapat dinafikan. Ini boleh dilihat melalui kritikan-kritikan yang dilakukan
oleh penulis Al-Sunan Al-Arba ‘ah sendiri terhadap hadis-hadis yang mereka riwayatkan.
Menurut ‘Abdullah bin ‘Abd Al-Rahman Al-Sa‘d, kitab Sunan Al-Tirmizz itu sendiri

merupakan sebuah kitab ‘ilal.*?

Mu ‘amalat maliah merupakan salah satu perbahasan penting berhubung figh
Islam. Basri bin Ibrahim menyebutkan bahawa ia merupakan isu penting kepada
masyarakat, kerana melibatkan persoalan halal dan haram.®® Fathullah Al-Haq
Muhammad, Jasni Sulong & Ammar Ismail** berpandangan bahawa pemilihan hadis
yang lemah dalam fatwa akan memberikan implikasi terhadap keputusan fatwa yang
lemah dari sudut hujjah. Oleh itu, pengetahuan terhadap status hadis hukum dengan cara

yang betul dalam membantu mengukuhkan keputusan hukum yang dikeluarkan.

11 Mohammad Fattah, Latifah 'Abdul Majid & Ahamad Asmadi Sakat. (2016). Kewujudan Hadis Isyarat
Dalam Sunan Al-Tirmidhi. Penerbit UKM Press, 8(2), hal. 319.

12 <Abdullah bin ‘Abd Al-Rahman Al-Sa‘d. (2022). Al-Madkhal Ila Jami' Al-Tirmizi. Riyad: Dar Al-
Muhaddith, jil. 2, hal. 109.

13 Basri bin Ibrahim. (2009). Analisis Isu-Isu Muamalat Semasa Dalam Buku Al-Mu’amalat Al-Maliyyah
Al-Mu’asirah Oleh Qal’ahji. Jurnal Syari’ah, 17(2), hal. 374.

14 Fathullah al-Hag Muhammad, Jasni Sulong & Ammar Ismail. (2017). Penggunaan Hadis Daif Dalam
Fatwa Mengenai Wasiat Di Malaysia Serta Langkah Penyelesaian. Ulum Hadith Research Center, 2(1),
hal. 39.



Berdasarkan permasalah-permasalahan tersebut, kajian ini perlu dilaksanakan.
Melalui kajian ini, perbahasan berkenaan ‘ilal hadis terhadap hadis-hadis hukum dapat

diperluaskan kepada topik-topik lain selain bab mu ‘amalat maliah.

1.4 Objektif Kajian

Secara umumnya, kajian ini adalah bertujuan untuk mengkaji hadis-hadis bermasalah
yang disandarkan kepada Rasiulullah SAW berkaitan dengan mu ‘amalat maliah yang

terdapat dalam Al-Sunan Al-Arba ‘ah. Selain itu, di antara objektif kajian ini adalah:

i.  Mengenal pasti bentuk-bentuk hadis mu ‘allah yang marfii terdapat dalam Al-
Sunan Al-Arba ‘ah.

ii.  Menganalisis faktor-faktor para penulis Al-Sunan Al-Arba‘ah memasukkan
hadis-hadis mu ‘allah dalam Sunan mereka dan metodologi para penulis Al-
Sunan Al-Arba ‘ah dalam berinteraksi dengan hadis-hadis mu ‘allah.

iii.  Menganalisis pandangan dan komentar para mukaqqiq terhadap hadis-hadis
mu ‘allah dalam Al-Sunan Al-Arba'ah, terutamanya hadis-hadis mu ‘amalat
maliah.

iv.  Menganalisis hadis-hadis mu ‘allah bab mu ‘amalat maliah dan menyesuaikan

hadis-hadis tersebut mengikut kategori hadis mu ‘allah.

1.5  Persoalan Kajian



Persoalan berkaitan kajian adalah seperti berikut:

1.6

Apakah bentuk hadis-hadis mu ‘allah yang terdapat dalam Al-Sunan Al-
Arba ‘ah?

Kenapakah para penulis Al-Sunan Al-Arba ‘ah untuk memasukkan hadis-hadis
mu ‘allah dalam Sunan mereka?

Bagaimanakah metodologi yang digunakan oleh para penulis Al-Sunan Al-
Arba ‘ah dalam berinteraksi dengan hadis-hadis mu ‘allah dalam Sunan mereka?
Apakah kategori-kategori hadis mu ‘allah dalam bab mu ‘amalat maliah yang

ada dalam Al-Sunan Al-Arba ‘ah?

Kepentingan Kajian

Bidang hadis merupakan suatu bidang yang memainkan peranan besar dalam

perkembangan ilmu-ilmu Islam. Antara perbahasan paling penting dalam ilmu hadis

adalah berkaitan penilaian status sesuatu hadis, kerana itu adalah matlamat yang perlu

dicapai di sebalik pengajian ilmu hadis dan perbahasan yang paling sukar adalah

berkenaan ‘illah hadis atau kecacatan hadis. Hal ini telah menarik minat pengkaji untuk

melakukan kajian terhadap ilmu ‘ilal hadis dengan penumpukan pada hadis-hadis yang

disandarkan kepada Rasilullah SAW melalui bab mu ‘amalat maliah. Kepentingan

kajian ini diharapkan dapat membantu dari segi:

Memberikan panduan kepada msyarakat tentang hadis mu ‘allah dalam Al-

Sunan Al-Arba ‘ah berhubung bab mu ‘amalat.

ii.  Memberikan sumbangan dan khidmat terhadap empat kitab rujukan utama
dalam hadis-hadis Nabi SAW, iaitu Sunan Abi Dawud, Sunan al-Tirmizz, Sunan
al-Nasa 't dan Sunan lbn Majah.

iii.  Menghimpunkan hadis-hadis mu ‘allah dalam bab mu ‘amalat dari Al-Sunan Al

Arba‘ah.

Semoga kajian ini dapat memberikan faedah kepada pengkaji dan juga pihak-
pihak lain yang terlibat dalam lapangan ilmu hadis dan juga lapangan ilmu mu ‘amalat
maliah serta membangkitkan lagi semangat para pengkaji lain untuk memberikan

khidmat terhadap hadis-hadis Nabi SAW terutama berkaitan Al-Sunan Al-Arba ‘ah.

1.7  Skop Kajian

Kajian ini menumpukan pada hadis yang mempunyai ‘illah tersembunyi yang
disandarkan kepada Rasulullah SAW. Hadis-hadis yang bersumberkan daripada para
sahabat tanpa disandarkan kepada Rasulullah SAW atau disebut sebagai mawquf tidak
termasuk dalam skop kajian. Hadis-hadis bermasalah bermaksud hadis yang dalam
kategori mardiid (tertolak) sama ada bertaraf da ‘if yang ringan atau juga da if yang
berat. Kajian ini memfokuskan kepada bab mu ‘amalat maliah dari Al-Sunan Al-

Arba‘ah.

Fokus kajian ini kepada Al-Sunan Al-Arba‘ah adalah kerana kitab-kitab ini
merupakan sumber terpenting bagi hadis-hadis hukum.*® Di samping itu, selain Sakzh
Al-Bukhart dan Sakith Muslim, Al-Sunan Al-Arba ‘ah ini menjadi silibus pembelajaran
bagi Dawrah hadis di pusat-pusat pengajian hadis di Benua Kecil India, Pakistan,
Afrika, dan juga negara Malaysia sendiri®. Sahih Al-Bukhari dan Sahih Muslim tidak
dimasukkan dalam kajian kerana kedua-dua kitab tersebut telah diterima sebagai sakih
oleh para ulama Islam.!” Selain itu, Al-Sunan Al-4rba ‘ah juga lebih banyak ruang

berkaitan kajian ‘ilal hadis.*®

Bab mu ‘amalat maliah dijadikan pilihan dalam kajian ini kerana bab ini
merupakan antara bab yang diberikan penekanan oleh para pengkaji kontemporari kerana
melibatkan isu-isu yang berada di sekeliling manusia setiap hari dan diperlukan apabila
melibatkan hal-hal berkait jual beli dan lain-lain. 32 hadis mu ‘amalat maliah dijadikan
sebagai sampel kajian dalam membincangkan secara lengkap praktik kajian ‘ilal hadis

terhadap hadis tersebut.

Secara keseluruhan hadis-hadis mu ‘allah di dalam Al-Sunan Al-Arba ‘ah turut
dikaji bagi mengenalpasti metodologi, faktor penulis Al-Sunan Al-Arba ‘ah memasukkan

hadis mu ‘allah dalam Sunan mereka.

15 Niir Al-Din ‘Itr. (1979). Manhaj Al-Nagd F1 'Uliim Al-Hadith. Dimashq: Dar Al-Fikr, hal. 199.

16 Fauzi Deraman, Ishaq Sulaiman & Faisal Ahmad Shah. (2010). Pengajian Hadith Di Malaysia; Tokoh,
Karya Dan Institusi. Universiti Malaya, hal. 217-223.

17 Al-Suyiitt. (2014). Tadrib Al-Rawi Ft Sharh Taqgrib Al-Nawawi. (Mazin bin Muhammad Al-Sirsawi,
Ed.) Bayriit: Dammam: Dar Ibn Al-Jawzi, juz. 1, hal. 213.

18 |brahim bin ‘Abdullah Al-Lahim. (2012). Mugaranah Al-Marwiyyat. Bayrit: Mua’ssasah Al-Rayyan,
jil. 2, hal. 474,

Kajian status hadis perlu merangkumi kajian sanad dan matan hadis. Ini kerana,
sesuatu hadis adakalanya bermasalah pada sanadnya dan adakalanya pada matannya,
maka kedua-dua aspek tersebut perlu dikaji. Hadis-hadis yang disenaraikan sebagai
bermasalah apabila hadis itu berstatus lemah kerana ada kecacatan sama ada kecacatan
yang jelas mahupun tersembunyi. Penilaian lemah tersebut adalah setelah dilihat melalui
kesemua sanad-sanad lain yang menjadi shawahid atau mutaba ‘at bagi hadis tersebut
yang kesimpulan akhir menunjukkan bahawa hadis tersebut da ‘if, da ‘if jiddan, palsu dan
lain-lain.

Kajian ini memfokuskan kepada hadis-hadis yang mempunyai kecacatan
tersembunyi (4 4e) dan turut memasukkan beberapa hadis yang mempunyai kecacatan
yang jelas sekiranya ada sebahagian pengkaji lain yang menilai zasan atau sakih hadis

tersebut.

Kewujudan sanad yang banyak bagi sesuatu hadis tidaklah semestinya
menaiktaraf statusnya menjadi zasan atau sahik, sebaliknya bergantung kepada sejauh
mana kedudukan sanad-sanad lain tersebut dari sudut boleh atau tidak dijadikan
sebagai riwayat sokongan bagi menaikkan kedudukan hadis tersebut seperti yang

dijelaskan oleh Tariq ‘Awad Allah®®,

1.8 Metodologi Kajian

19 Tariq ‘Awad Allah. (1998). Al-Irshadat Fi Taqwiyyah Al-Ahadith Bi Al-Shawahid Wa Al-Mutaba ‘at.
Kaherah: Maktabah 1bn Taymiyyah, hal. 121.

Metodologi yang tepat dalam sesebuah kajian amat penting supaya sesebuah kajian
mendapat hasil dapatan yang diinginkan. Oleh itu, pengkaji memilih metodologi seperti

yang akan dijelaskan.

1.8.1 Reka Bentuk Kajian

Reka bentuk kajian merupakan suatu pendekatan sistematik untuk menjalankan kajian
saintifik. Menurut Norfishah Mat Rabi?° reka bentuk kajian adalah kaedah dan prosedur
yang digunakan untuk menjalankan kajian. Bagi kajian ini pengkaji menggunakan
pendekatan kualitatif. Analisis data digunakan sebagai kaedah kutipan bagi kajian
kualitatif ini. Melalui pendekatan kajian kualitatif, metode deskriptif, metode induktif
(istigra’), metode deduktif (istinbar), dan metode komparatif digunakan untuk

menganalisis data.

Kajian kualitatif mengarahkan pengumpulan data yang diperolehi untuk
dianalisis, seterusnya data tersebut dilakukan penelitian melalui metode deskriptif untuk
mendapatkan tasawwur dan gambaran secara detail data yang dikaji. Seterusnya metode
analisis induktif (istigra’) digunakan terhadap data-data tersebut untuk meghasilkan
kesimpulan, prinsip, konsep dan teori yang umum. Metode deduktif (istinbar) pula

digunakan untuk mengaplikasikan teori atau prinsip umum terhadap isu-isu yang bersifat

20 Norfishah Mat Rabi. (2023). Penulisan Proposal Penyelidikan llmiah. Tanjong Malim: Penerbit
Universiti Pendidikan Sultan Idris, hal. 120.

khusus. Metode komparatif pula bertujuan membuat perbandingan antara idea, pendapat
dan teori yang pelbagai untuk dilihat sudut persamaan dan perbezaan, kekuatan dan
kelemahan yang menatijahkan pandangan yang rajih dan marjih. Pendekatan-
pendekatan ini digunakan untuk menganalisis hadis-hadis mu ‘allah yang terdapat dalam

Al-Sunan Al-Arba ‘ah.

1.8.2 Metode Pengumpulan Data

Metode pengumpulan data digunakan bagi membolehkan pengkaji mengumpul 32
hadis yang ma ‘Il dalam Al-Sunan Al-Arba ‘ah, serta hal-hal berkaitan kajian. Di bawah

metode ini, dapat dibahagikan pula kepada dua metode dan kaedah berikut:

1- Metode Kajian Kepustakaan. Melalui metode ini, pengkaji melakukan penelitian
di beberapa perpustakaan yang berhampiran untuk mendapatkan maklumat dan rujukan
yang diperlukan. Antara perpustaan tersebut adalah Perpustakaan Kolej Islam
Antarabangsa Sultan Ismail Petra (KIAS), Perpustakaan Islam Dar Nur al-Zahra'
Kelantan dan Perpustakaan Negeri Kelantan. Kajian di kepustakaan bertujuan untuk
mencari maklumat atau bahan yang boleh diaplikasikan dengan tajuk yang sedang
dikaji di samping menambahkan maklumat-maklumat yang sedia ada. Penggunaan
metode ini dapat membantu pengkaji melakukan kajian dan penyelidikan untuk bab
satu dan bab dua.

2- Metode Analisis Dokumen. Melalui metode ini, pengkaji melakukan carian
maklumat daripada bahan- bahan rujukan berbentuk dokumen seperti buku, jurnal,
surat, portable document format (pdf), soal jawab bertulis, majalah, laman web, kajian

ilmiah dan lain-lain.



15

1.8.3 Metode Menganalisis Data

Dalam usaha menganalisis hadis-hadis yang diperolehi untuk dilakukan penilaian maka
pengkaji telah meletakkan beberapa garis panduan dan metode bagi dilakukan analisa

terhadap hadis-hadis. Metode tersebut:

1- Metode Deskriptif. Metode ini digunakan ketika menjelaskan biografi penulis-
penulis Al-Sunan Al-Arba ‘ah, iaitu Abi Dawid, Al-Tirmizi, Al-Nasa’i dan Ibn Majah.
Di samping itu, metode ini juga diaplikasikan ketika membahaskan berkenaan ciri-ciri

Al-Sunan Al-Arba ‘ah.

2- Metode Induktif. Metode Induktif atau dikenali dengan Al-Manhaj Al-Istigra’t
('Y =¢iall) adalah suatu metode pengambilan kesimpulan umum yang dihasilkan
daripada fakta-fakta khusus, menurut Mashudi?'. Berpandukan kepada metode ini,
pengkaji dapat membuat kesimpulan umum berkenaan bentuk-bentuk hadis mu ‘allah
yang terdapat dalam keseluruhan Al-Sunan Al-4rba ‘ah bagi bab tiga dan metodologi
penulis Al-Sunan Al-Arba ‘ah dalam berinteraksi dengan hadis-hadis mu ‘allah dalam
kitab mereka bagi bab empat. Pengkaji juga menggunakan metode ini ketika membuat
rumusan terhadap tujuan para penulis Al-Sunan Al-Arba ‘ah ketika meriwayatkan hadis-

hadis mu ‘allah.

21 Mashudi. (2014). Metode Istigra’ Dalam Penetapan Hukum Islam. Jurnal Studi Hukum Islam, 1(1),
hal. 13.

3 Metode Deduktif. Metode ini digunakan ketika melakukan penelitian terhadap
status hadis mu‘allah. Kaedah umum dalam “Uliam Hadis akan diaplikasikan pada
setiap hadis mu ‘allah dalam bab mu ‘amalat maliah. Termasuk dalam metode ini adalah
kaedah Takhrij hadis. Menurut Sayyid ‘Abd Al-Majid?® Takhrij hadis bermaksud
menjelaskan sumber-sumber yang meriwayatkan hadis tersebut beserta dengan
sanadnya. Metod takhrij hadis dilakukan bertujuan untuk menemui sanad lain bagi
hadis yang dikaji bagi membolehkan pengkaji menemui shawahid atau mutaba ‘at bagi
hadis yang dikaji. Melalui shawahid dan mutaba‘at ini, membolehkan pengkaji
membuat kesimpulan hukum terhadap hadis sama ada hadis tersebut masih boleh
dikuatkan disebabkan oleh shawahid atau mutaba'at yang membantu atau hadis

tersebut dikesan adanya ‘illah berdasarkan shawahid atau mutaba ‘at tersebut.

Di samping itu, tujuan fakhryj hadis juga untuk mengetahui sama ada hadis
tersebut tafarrud atau tidak. Berikut diterangkan secara ringkas berkenaan beberapa
kaedah yang akan digunakan ketika melakukan takhrij terhadap sesuatu hadis
berdasarkan kaedah-kaedah yang disusun oleh Mahmiid Al- Tahhan dalam Usal Al-
Takhrij Wa Dirasah Al-Asanid dan ‘Amr ‘Abd Al-Mun‘im dalam Taysir Takhrij Al-
Ahdadith Li Al-Mubtadi’in Ma'a Tadribat ‘llmiyyah Tu'in Al-Talib ‘Ala Mumarasah

Haza Al-"Iim:

i.  Takhrij Dberpandukan kepada perawi dalam kalangan sahabat yang

meriwayatkan hadis. Takhrij melalui cara ini hanya boleh dilakukan sekiranya

22 *Abd Al-Majid Al-Ghawrt. (2007). Mu jam Al-Mustalahat Al-Hadithiyyah. Bayrit: Dar Ibn Kathir,
hal. 220.

hadis tersebut disebutkan perawi dalam kalangan sahabat yang telah
meriwayatkannya. Antara jenis kitab hadis yang menyusun hadis-hadis
berdasarkan susunan perawi dalam kalangan sahabat dapat dibahagikan kepada

beberapa kategori:

a) Kitab-kitab Musnad seperti Musnad Azmad, Musnad Al-Humaydr, Musnad
Ishag bin Rahawayh, Musnad Al-Bazzar atau dikenali sebagai Al-Bair Al-
Zakhkhar, Musnad Al-Ruwiyani, Al-Musnad Al-Jami' oleh Bashshar
‘Awwad Ma'ruf dan rakan- rakan dan lain-lain.

b) Kitab-kitab Agraf seperti Tuhfah Al-Ashraf Bi Ma rifah Al-Atraf oleh Al-
Mizzi, Zakha'ir Al-Mawarith Fr Al-Dilalah ‘Ala Mawad' Al-Hadith oleh
‘Abd Al-Ghani Al- Nablisi dan lain-lain.

c) Kitab-kitab Mu ‘jam seperti Al-Mu ‘jam Al-Kabir oleh Al-Tabarani.

Takhrij berpandukan pada lafaz permulaan hadis. Cara ini hanya boleh
dilakukan sekiranya hadis tersebut berbentuk gawliyyah. Dalam menggunakan

cara ini, terdapat beberapa utama yang digunakan, iaitu:

a) Jam ‘u Al-Jawami " dan Al-Jami* Al-Saghir tulisan Al-Suyti.

b) Mawsii‘ah Atraf Al-Hadith Al-Nabawi Al-Sharif oleh Muhammad Al-Sa“id
Zaghlal.

c) Al-Magasid Al-Hasanah F1 Bayan Kathir Min Al-Ahadith AI-Mushtaharah

‘Ala Al- Alsinah oleh Al-Sakhawi.



18

Takhrij berdasarkan perkataan yang jarang digunakan yang terdapat dalam teks

hadis. Cara ini memerlukan pengkaji melihat perkataan yang gharib digunakan

sebagai katakunci untuk menemukan hadis. Antara kitab yang menggunakan

cara ini adalah:

a)

b)

d)

Al-Mu ‘jam Al-Mufahras Li Alfadh Al-Hadith Al-Nabawi yang telah
dihasilkan melalui gabungan beberapa orientalis barat dan diedarkan oleh
Arnold Jan Wensink dan diubah ke dalam bahasa Arab oleh Muhammad
Fu’ad ‘Abd Al-Baqi.

Miftah Kuniiz Al-Sunnah juga oleh Arnold Jan Wensink dan dialih kepada
bahasa Arab oleh Muhammad Fu’ad ‘Abd Al-Bagqi.

Takhrij hadis berdasarkan topik hadis. Cara ini dianggap sebagai cara yang
paling terperinci dalam mentakhrij hadis kerana tidak semua pengkaji
mempunyai kemahiran dalam menentukan topik yang terkandung dalam
hadis. Oleh kerana pengkaji lebih memfokuskan kepada hadis-hadis
mu ‘amalat yang merupakan hadis-hadis figh, maka antara kitab yang
digunakan adalah:

Talkhis Al-Habir Fi Takhrij Ahadith Al-Rafi 't Al-Kabir oleh 1bn Hajar Al-
‘Asqalani.

Nasb Al-Rayah Li Ahadith Al-Hidayah oleh *Abdullah Al-Zayla‘1.
Al-Maralib Al-"Aliyah Bi Zawa'id Al-Masanid Al-Thamaniyah oleh lbn

Hajar Al-*Asqalani.

Takhrij hadis berdasarkan keadaan atau status hadis. Disebabkan kajian ini

berhubung ‘ilal hadis, maka pengkaji turut merujuk kitab-kitab ‘ilal hadis,

antaranya al-Musnad al-Musannaf Al-Mu ‘allal yang tulis oleh Bashshar
‘Awwad Ma‘ruf, Al- Sayyid Aba Al-Ma‘ati, Muhammad Mahdi Al-Musallami

dan rakan-rakan.

4  Metode Komparatif. Metode komperatif adalah metode perbandingan antara
maklumat-maklumat atau sumber data yang diperolehi bertujuan mengetahui ketepatan
dan kebenaran. Berpandukan kajian ini, pendapat-pendapat para tokoh hadis
dikumpulkan dan dibuat perbandingan untuk mengetahui pendapat yang paling kuat

dan paling tepat.

1.9  Definisi Tajuk

Berdasarkan tajuk ‘Hadis-Hadis Marfii* Yang Mu ‘allah Berkaitan Mu ‘amalat Maliah
Dalam Al-Sunan Al-Arba‘ah’ terdapat beberapa istilah penting yang perlu diberikan
perhatian, iaitu: Hadis-hadis Marfii', Mu'allah, Mu'amalat Maliah, Al-Sunan Al-
Arba‘ah. Keempat-empat konsep ini adalah tunjang kepada kajian ini. Bagi

memahaminya secara jelas, akan dihuraikan tentang keempat konsep utama tersebut.

Hadis-hadis Marfi*

Hadis-hadis marfii* mengikut pengertian dalam ilmu hadis adalah merujuk apa jua

perkara yang disandarkan dan dinisbahkan kepada Rasalullah SAW sama ada

berbentuk kata-kata mahupun perbuatan, sama ada sanadnya bersambung atau tidak

bersambung sebagaimana yang telah dinyatakan oleh Ibn Kathir?. Perkataan marfii‘
asalnya bermaksud sesuatu yang diangkatkan, namun setelah dijadikan sebagai istilah
dalam ilmu hadis, maka marfii - menjadi sinonim dengan sesuatu yang diangkat atau

disandarkan kepada Nabi SAW.

Mu“allah

Mu ‘allah bermaksud sesuatu hadis yang terdapat kecacatan pada sesuatu hadis yang
dapat memberikan kesan terhadap penilaian sahih pada sesuatu hadis. Kecacatan atau

disebut sebagai ‘illah boleh berlaku sama ada secara jelas atau secara tersembunyi.

Bagi ‘illah yang jelas iaitu kecacatan yang terdapat pada hadis tersebut adalah
jelas seperti wujudnya perawi yang da 7f' dalam sanad hadis atau berlaku terputus sanad
antara perawi (disebut Al-Ingiza ) dan seumpamanya. Manakala, ‘illah tersembunyi pula
adalah kecacatan yang agak sukar untuk dikesan kewujudannya melainkan apabila
dilakukan kajian mendalam kerana jika melihat pada luaran sanadnya ia kelihatan seperti

sahih.

Mu‘amalat Maliah

Sa‘d Al-Din Muhammad Al-Kibbi** mendefinisikan Mu ‘amalat maliah sebagai

himpunan transaksi pertukaran dan pergantian harta benda yang melibatkan dua pihak.

23 Ibn Kathir. (2013). Iktisar ‘Uliim Al-Hadith. (Mahir Yasin Al-Fahl, Ed.) Riyad: Dar Al-Mayman, hal.
27.

24 Sa‘d Al-Din Muhammad Al-Kibbi. (2002). Al-Mu ‘amalat Al-Maliah Al-Mu'asirah Fi Al-Islam.
Bayrat: Al-Maktab Al-Islamf, hal. 16.

Maka, mu ‘amalat maliah merangkumi apa sahaja transaksi yang melibatkan pertukaran
sesuatu yang ada nilainya termasuklah jual beli, hutang piutang, sewa menyewa,

perkongsian dan seumpamanya.

Al-Sunan Al-Arba ‘ah

Al-Sunan Al-Arba ‘ah atau disebut sebagai al-Sunan al-Arba‘'ah merupakan kitab hadis
yang masyhur dan menjadi rujukan utama dalam bidang hadis setelah Sakih Al-Bukhart
dan Sakih Muslim. Al-Sunan Al-Arba ‘ah ini menghimpunkan kebanyakan hadis-hadis
yang menjadi sumber kepada permasalahan figh. Dimaksudkan dengan Al-Sunan Al-

Arba ‘ah tersebut adalah:

Pertama: Al-Sunan atau lebih masyhur disebutkan sebagai Sunan Abi Dawiid.
la telah dikarang oleh seorang tokoh hadis terkemuka iaitu Abt Dawtid Sulayman Al-

Ash‘ath Al-Azdi Al-Sijistant (m. 275 H).

Kedua; Al-Jami " Al-Mukhtasar Min Al-Sunan ‘An Rasilillah Wa Ma ‘rifah Al-
Sahth Wa Al-Ma 'liilah Wama ‘Alayh Al-'Amal atau lebih terkenal disebut Jami* Al-
Tirmizz atau Sunan Al-Tirmizz. Kitab tersebut telah dikarang oleh Muhammad ‘Isa Al-

Tirmizi (m. 279 H).

Ketiga: Al-Mujtaba Min AI-Sunan Al-Musnadah atau lebih terkenal dengan

nama Sunan Al-Nasa 7. la telah dikarang oleh Al-Nasa’1 (m. 303 H).

Keempat: Al-Sunan atau terkenal dengan Sunan Ibn Majah atau Sunan al-Mustafa

SAW. Kitab ini telah dikarang oleh Muhammad Yazid Majah Al-Qazwini (m. 273 H).

1.10 Kajian-Kajian Lepas

Secara umumnya, terdapat banyak kajian yang telah dihasilkan oleh ahli-ahli akademik
dan sarjana mengenai hadis-hadis mu ‘allah dalam pelbagai aspek. Namun, bagi tajuk
kajian ini, pengkaji belum menemui mana-mana ahli-ahli akademik yang menulis
secara khusus tajuk yang pengkaji pilih. Terdapat beberapa kajian lepas yang ada
sedikit persamaan dengan tajuk kajian yang dipilih oleh pengkaji. Di antara kajian

tersebut adalah:

i. Sa‘id bin Salih Al-Raqib Al-Ghamidi, Al-Ahadith Al-Marfii‘ah Al-Mu ‘allah Ft
Kitab Hilyah Al- Awliya’ Min Tarjamah Tawis bin Kaysan Ila Nihayah

Tarjamah Mis ‘ar bin Kidam®.

Kajian ini merupakan tesis peringkat ijazah doktor falsafah (PhD) di Universiti Islam
Imam Muhammad bin Sa'ud, Riyadh. Buku ini memfokuskan kepada kajian terhadap
hadis-hadis marfii ' yang bermasalah menerusi kitab Hilyah Al-Awliya’. Terdapat 143
hadis yang dinilai sebagai ma ‘liil oleh Abti Nu‘aym Al-Asbahani yang dijadikan fokus

kajian oleh pengkaji tersebut.

% Kajian tersebut telah dibentangkan sebagai kajian ijazah doktor falsafah (PhD) pada tahun 1425
Hijriyyah di Universiti Islam Imam Muhammad bin Sa‘td, Riyad. Sejauh pengetahuan pengkaji, kajian
tersebut masih belum dikeluarkan secara bercetak.

ii. Hafidh Zubir ‘AlL, Anwar Al-Sahifah Fi Al-Ahadith Al-Da‘ifah Min Al-Sunan al-

Arba'ah?6,

Buku tersebut mengumpulkan hadis-hadis da i/ yang terdapat dalam Al-Sunan Al-
Arba ‘ah. Di samping mengumpulkan hadis-hadis da ‘7f' dalam tulisan ini, penulis juga
berusaha membawakan bukti-bukti da ifnya hadis-hadis tersebut. Namun, hadis-hadis
da'if yang dibawakan oleh penulis secara umumnya berkisar kepada hadis yang
mempunyai ‘illah yang jelas. Hadis-hadis yang mempunyai ‘illah yang tersembunyi
tidak dibawakan oleh penulis di dalam buku tersebut. Jumlah hadis yang dibawakan

adalah 3500 hadis.

iii. ‘Abd Al-‘Aziz “Abdullah Al-Halil, Al-Ahadith Allati A‘allahd Al-Imam Ibn

Majah Ft Sunanihi; Takhrij Wa Dirasah®’,

Tulisan tersebut merupakan salah satu artikel dalam Majallah Al- ‘Ulim Al-Shar ‘iyyah
menumpukan kepada hadis-hadis yang dinilai sebagai ma ‘il oleh Ibn Majah. Sebanyak
22 hadis telah dimasukkan dan dilakukan kajian dalam artikel tersebut. Namun,

kesemua hadis- hadis tersebut tidak berkaitan dengan mu ‘amalat maliah.

% Buku tersebut telah diulang cetak sebanyak dua kali. Cetakan kali kedua adalah pada tahun 1432
Hijriyyah oleh Maktabah Al-Hadith Hadhru, Pakistan dengan kerjasama Al-Maktabah Al-Islamiyyah,
Lahar.

27 Kajian tersebut yang merupakan sebuah artikel berukuran 85 muka surat oleh ‘Abd Al-*Aziz Al-Halil

dalam Majallah Al-"Ulam Al-Shar ‘iyyah bil. 21 bulan Syawal tahun 1432 Hijrah yang diterbitkan oleh
Universiti Islam Al-Imam Muhammad bin Su‘ad, Riyad.

iv. Maha Sa‘din Al-‘Utaybi, Al-Ahadith Al-Mu ‘allah Bi Al-Ikhtilaf Fi Kitab Al-

Irshad®.

Kajian tersebut merupakan tesis yang dikemukakan untuk memperolehi ijazah doktor
falsafah (PhD) di Universiti Al-Malik Sa‘td, Riyad. Kajian ini memfokuskan hadis-
hadis mu ‘allah yang disebabkan oleh berlakunya ikhtilaf (perbezaan riwayat) yang
merangkumi empat fasal, iaitu: perbezaan pada riwayat yang mawsi/ dan mursal,
perbezaan pada riwayat mawgqif dan marfi', perbezaan kerana berlaku ziyadah
(penambahan) atau sugit (keguguran) pada sanad, dan perbezaan kerana ibdal.
Terdapat 71 hadis keseluruhan yang dimasukkan dalam kajian tersebut. Kajian tersebut
berbeza dengan kajian yang akan dijalankan oleh pengkaji melalui dua sudut, iaitu:
perbezaan kitab yang difokuskan dan kajian tersebut tidak mengkhususkan bab

mu ‘amalat maliah.

v. Muhsin Masrukhin Al-‘Tlal Fi Al-Hadits: Kajian Atas Hadits-Hadits Dalam

Sunan Al-Tirmidzi Bab Al-Thaharah.

la merupakan tesis peringkat ljazah Sarjana yang dihasilkan oleh Muhsin Masrukhin di
Universiti Islam Negeri Syarif Hidayatullah, Jakarta pada tahun 2007. Kajian tersebut
menfokuskan kepada ‘ilal hadis dan berpandukan kepada hadis-hadis yang

diriwayatkan oleh Al-Tirmizi di dalam Sunan beliau pada bab Al-Taharah.

28 Kajian tersebut yang memfokuskan kepada kitab Al-Irshad karya Abi Ya‘la Al-Khalilt adalah kajian
yang dilakukan pada tahun 1433 Hijriyyah pada Qism Al-Thagafah Al-Islamiyyah di kuliyah Al-
Tarbiyyah, Universiti Al-Malik Su‘ad. Sejauh pengetahuan penulis, kajian tersebut masih belum
dikeluarkan secara bercetak.

Tesis tersebut tidak dapat ditemui secara digital dalam mana-mana laman
sesawang untuk diteliti. Berdasarkan tajuk tersebut, terdapat perbezaan dengan kajian
yang sedang dijalankan ini kerana kajian oleh Muhsin Masrukhin hanya mengkhususkan
bab Al-Taharah dalam Sunan Al-Tirmizz, manakala kajian yang sedang dijalankan ini
pula meliputi hadis-hadis mu ‘allah dalam Al-Sunan Al-Arba‘ah dan juga hadis-hadis

mu ‘amalat maliah dalam Al-Sunan Al-Arba ‘ah.

vi. Fatimah Muhammad, ‘Abdullah bin Lahz‘ah Wa Marwiyyat Ghayr Al-‘Abadilah

Al-Arba‘ah Fr Sunan Al-Tirmizz; Dirasah Naqdiyyah Tagbigiyyah.

Tesis tersebut adalah hasil kajian Fatimah Muhammad di Universiti Islam
Antarabangsa, Malaysia pada tahun 2017. Tesis tersebut menfokuskan kepada hadis-
hadis yang diriwayatkan oleh “Abdullah bin Lahi‘ah melalui murid-murid beliau yang
tidak termasuk dalam kalangan Al- ‘Abadilah Al-Arba ‘ah. Skop kajian ini mempunyai
kaitan dengan ‘ilal hadis dari sudut kedudukan hadis-hadis yang diriwayatkan oleh
murid-murid “Abdullah bin Lahi‘ah adalah termasuk hadis-hadis yang ma 'lil, kecuali
empat orang murid beliau yang bernama ‘Abdullah diperselisinkan kedudukan hadis-

hadis mereka daripada “Abdullah bin Lahi‘ah.

vii. Mohd Saa’ufi bin Ibrahim, Analisis Pendirian Al-Bukhari Dalam Kitab Sunan Al-

Tirmidhiy.

Ia merupakan tesis hasil kajian Mohd Saa’ufi bin Ibrahim bagi peringkat ljazah Doktor
Falsafah di Universiti Sains Malaysia tahun 2016. Tesis tersebut menganalisis

pandangan Al-Bukhari yang diriwayatkan oleh Al-Tirmizi di dalam Sunan beliau.

Pandangan-pandangan Al-Bukhari ini berkait rapat dengan ‘ilal hadis, kerana pendirian
Al-Bukhari yang dibawakan oleh Al-Tirmizi kebiasaannya berhubung status hadis
ataupun tentang status seseorang perawi hadis. Pun begitu, tidak semua pendapat Al-

Bukhari dipersetujui oleh Al-Tirmizi.

1.11 Penutup

Metodologi yang diletakkan oleh pengkaji untuk menganalisis hadis-hadis mu ‘allah
dalam Al-Sunan Al-Arba ‘ah adalah sesuai dan jelas untuk mendapatkan natijah bagi
objektif kajian ini. Pendekatan kualitatif yang digunakan mampu mengarahkan kajian

kepada keputusan yang autentik agar kajian ini bermanfaat untuk semua.





